
Bjørn Kalsø, landsstýrismaður 

Postboks 347

FO-110  Tórshavn

Tilbúgvingarmál (Jøkulfell)

Tann 22. juni 2005 fekk landsstýrismálanevndin avrit av frágreiðing frá Det Norske Veritas (DNV) um lutin hjá MRCC-Tórshavn í sambandi við SAR-tiltakið "Jøkulfell".
Eftirfylgjandi hevur landsstýrismálanevndin tann 12. august 2005 fingið eina framløgu av frágreiðingini á videofundi við umboð fyri DNV. 

Harumframt hevur nevndin eftir áheitan fingið avrit av sjófrágreiðingini og øðrum tilfari hjá Fiskimálaráðnum í viðkomandi máli.

Á fundi í landsstýrismálanevndini í dag varð málið viðgjørt.
Sambært niðurstøðuni hjá DNV hevði tað verið rímiligt, at ein tyrla varð send til vanlukkustaðið fyrr. Tað var tó ikki ein óskynsom avgerð at senda Lynx-tyrluna hjá Vædderen heldur enn Bell 412 tyrluna hjá Atlantic Airways.
DNV vísir á fleiri viðurskifti, sum vóru orsøk til, at tyrlan varð send so seint avstað. 
Høvuðsorsøkirnar vóru:

· ikki nóg góð venjing 
· ikki nóg góðar operationellar mannagongdir og praksis

· ikki nóg gott samskifti og 
· ógreitt ábyrgdarbýti 
DNV vísir í hesum sambandi á, at tað finst eingin formel skipan: 
· ið tryggjar, at førleikin hjá MRCC starvsfólkunum er nóg góður
· ið tryggjar nóg gott samskifti
· ið uppiheldur eitt klárt ábyrgdargrundarlag

· ið tryggjar, at tað fyri MRCC Tórshavn finst ein skipan, ið tryggjar dygdina á øllum økjum
Landsstýrismálanevndin heldur tað hava sera stóran týdning, at ikki bara Løgtingið, men eisini samfelagið annars, hevur álit á dygdini á tí føroyski tilbúgvingini. 

Nevndin metir, at tað kundi styrkt hetta álitið, um landsstýrismaðurin skjótast gjørligt greiddi Løgtinginum frá, hvørji stig hann hevur tikið og ætlar at taka í sambandi við niðurstøðurnar í frágreiðingini frá DNV, soleiðis at hendan frágreiðing frá landsstýrismanninum kann vera grundarlag fyri einum orðaskifti í tinginum um málið.  

Mett verður ikki, at landsstýrismálanevndin kann gerða meira við málið.
N.v.

Kári P. Højgaard

_____________________________________________________________________________________________

Tinghúsvegur 1-3, Boks 208, FO-110 Tórshavn

Tlf. (298)-311000  *  Telefax (298)-310686 *  E-mail logting@logting.fo

______________________________________________________________________________________________

Tinghúsvegur 1-3, Boks 208, FO-110 Tórshavn

Tlf. (298)-311000  *  Telefax (298)-310686 *  E-mail logting@logting.fo


